
Efni: Ábendingar varðandi 225. mál á 145. löggjafarþingi 2015-2016, þskj. 237

Rakst á ofangreint mál á vef Alþingis, en frumvarpið miðar að því að auðvelda 
málsmeðferð við meðferð umsókna um framkvæmdaleyfi.

I frumvarpinu er enginn munur gerður á því, frekar en í gildandi lögum, hvort um er 
að ræða framkvæmdaleyfi fyrir ffamkvæmd, sem háð er mati á umhverfisáhrifum, eða 
öðrum framkvæmdum.

Mér þykir rétt í þessu sambandi að beina því til þingsins, að það taki til nánari 
athugunar, hvort það geti staðizt að setja meðferð allra umsókna um framkvæmdaleyfi 
þannig undir sama hatt. Að áliti undirritaðs stenzt það ekki. Bendi ég því áliti til 
stuðnings sérstaklega á ákvæði 2. mgr. 6. gr. tilskipunar 2011/92/ESB, er varðar mat 
á umhverfisáhrifum framkvæmda. Tilskipunin hefur verið innleidd í EES-samninginn 
(2013/EES/14/03) og því bindandi fyrir íslenzka ríkið, en talsvert vantar hins vegar á, 
að öll ákvæði hennar hafí verið réttilega innleidd 1 íslenzkan rétt, þ. á m. ákvæði 2. -  
6. mgr. 6. gr. tilskipunarinnar.

Þegar um matsskyldar framkvæmdir er að ræða, eru ákvarðanir um þær, svo sem 
leyfisveitingar, ákvarðanir í umhverflsmálum, sbr. upphaf 2. mgr. 6. gr. og a) lið 2. 
mgr. 6. gr. framangreindrar tilskipunar. Málsmeðferð um þær ákvarðanir lýtur því 
ákvæðum tilskipunar um mat á umhverfisáhrifum, sama í hvaða innlend lög 
leyfisveitingaferlið er sett. Ekkert því til fyrirstöðu í sjálfu sér að setja þau ákvæði í 
skipulagslög, ef þess er gætt, að umsóknir um leyfi til matsskyldra framkvæmda verða 
að sæta vandaðri meðferð en umsóknir um leyfi til smáframkvæmda.

Að áliti undirritaðs getur það ekki með nokkru móti staðizt samkvæmt tilskipuninni 
(og Árósasamningnum), að umsóknir um framkvæmdaleyfi fyrir matsskyldum 
framkvæmdum, sem yfirleitt eru meiriháttar framkvæmdir með veruleg 
umhverfisáhrif, sæti aðeins grenndarkynningu með sama hætti og minni háttar 
framkvæmdir (alveg burtséð frá því, hvort þörf er talin á deiliskipulagsmeðferð).

Grenndarkynning þýðir, að mál sæti aðeins kynningu meðal afmarkaðs hóps, ekki 
kynningu meðal almennings og málsmeðferð að öðru leyti samkvæmt því.

Hverjir eru svo grannar stórframkvæmda?

Ég legg til við háttvirt Alþingi, að það taki mál þetta til gaumgæfílegrar skoðunar eða 
beini því til umhverfis- og auðlindaráðuneytisins að taka málið til nýrrar skoðunar.

Virðingarfyllst,

lAj
Hörðúr Einarsson

